
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 19-Ի N 1015 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» N 1015 որոշման 1-ին կետում «2315» թիվը փոխարինել «2345» թվով:
2. Uույն որոշումն ուժի մեջ է մտնում պաշտոնական հրապարակմանը հաջորդող տասներորդ oրը։
Հ Ի  Մ Ն Ա Վ Ո Ր ՈՒ Մ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՀՈԿՏԵՄԲԵՐԻ 19-Ի N 1015 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը
1. Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» թիվ 1015 որոշման համաձայն՝ Հայաստանի Հանրապետության արդարադատության նախարարության քրեակատարողական ծառայությանը (այսուհետ՝ Ծառայություն) հատկացված է 2315 հաստիքային միավոր, որից 666 կրտսեր խմբի հաստիքային միավորները՝ պահպանության ապահովման ստորաբաժանումների պահակետերում ծառայություն իրականացնելու համար:

Քրեակատարողական հիմնարկներում գործող պահպանության ապահովման ստորաբաժանումների հիմնական և ժամանակավոր պահակետերի, ինչպես նաև դրանցում ընդգրկված ծառայողների հաստիքային միավորների թվաքանակի սահմանումն իրականացվում է ՀՀ արդարադատության նախարարի 2011 թվականի նոյեմբերի 21-ի թիվ 195-Ն հրամանով (այսուհետ՝ Հրաման), ըստ որի յուրաքանչյուր պահակետի համար որպես չափորոշիչ սահմանված է 3,5 միավորը: Այնինչ, ներկայումս քրեակատարողական հիմնարկներում ամենօրյա ռեժիմով գործում են 61 հիմնական պահակետեր, որոնցում ներգրավված հաստիքային միավորների թվաքանակը, վերոգրյալ նորմատիվային չափորոշիչներին համապատասխան, 666-ի փոխարեն պետք է լինի 854(61X3,5X4):

Այնուհանդերձ, չնայած հաստիքային միավորների նմանօրինակ անհավասար բաշխվածությանը, Ծառայությունն իրականացնում է բոլոր անհրաժեշտ միջոցառումներն օրենսդրությամբ վերապահված խնդիրների պատշաճ իրականացման ուղղությամբ, գերակշիռ դեպքերում՝ արտաժամյա ծառայության կազմակերպման միջոցով, ինչն օբյեկտիվորեն այդքան էլ արդյունավետ և օպերատիվ չէ:
Խնդիրն առավել ակնհայտ է դրսևորվում քաղաքացիական առողջապահական բուժհաստատություններում սահմանված ժամանակավոր պահակետերում ծառայությունը կազմակերպելիս, երբ քաղաքացիական առողջապահական հաստատություներում քրեակատարողական հիմնարկի վարչակազմը ստիպված բուժհաստատություններում ծառայության է ներգրավում օրենսդրությամբ սահմանված 3-օրյա հանգստի փոխարեն 2, իսկ որոշ դեպքերում՝ նաև 1 օրյա պարբերականությամբ ծառայություն իրականացրած ծառայողների (Հրամանի համաձայն՝ քաղաքացիական առողջապահական հաստատությունում նշանակված պահակետում ծառայության են նշանակվում առնվազն 2 կրտսեր խմբի ծառայողներ): 
Բազմաթիվ են նաև դեպքերը, երբ քաղաքացիական առողջապահական բուժհաստատություններում սահմանված պահպանության ապահովման պահակետերում ծառայության են ներգրավվում նաև անվտանգության ապահովման և օպերատիվ ստորաբաժանումների ծառայողներ, որոնց գործառույթներում նման պարտականություններ սահմանված չեն: 
Հարկ է նշել, որ կալանավորված անձանց և դատապարտյալներին հետազոտման և բուժման նպատակով քաղաքացիական հիվանդանոցներ տեղափոխելու դեպքերը տարեցտարի անհամեմատ աճ են գրանցում:
Համեմատության համար կարելի է նշել, որ 2018թ-ի ընթացքում քաղաքացիական հիվանդանոցներ են տեղափոխվել 2075 ազատությունից զրկված անձինք, ինչը 327-ով ավելի է 2017-ի նույն ժամանակահատվածի նկատմամբ (2017թ-ին այդ թիվը կազմել է 1748, 2016թ-ին՝ 1232, 2015թ-ին՝ 778), այն դեպքում, երբ 2017թ-ի համեմատությամբ, 2018թ-ին քրեակատարողական հիմնարկներում պահվել են միջինում 1000-ով պակաս կալանավորված անձինք և դատապարտյալներ:
2019 թվականի տարեսկզբից մինչև 2018թ-ի փետրվարի 20-ը, հետազոտման և բուժման նպատակով արդեն իսկ առողջապահական բուժհաստատություններ են տեղափոխվել 250 կալանավորված անձինք և դատապարտյալներ, որոնցից 47-ը նվազագույնը 5 օր տևողությամբ ստացիոնար բուժում է ստացել: Այսինքն, գրեթե յուրաքանչյուր օր, քաղաքացիական առողջապահական բուժհաստատություններում պահվում են շուրջ 6-8 կալանավորված անձինք և դատապարտյալներ և յուրաքանչյուր օր քաղաքացիական բուժհաստատություններում շուրջօրյա ծառայություն են իրականացնում առնվազն 12 քրեակատարողական ծառայողներ, ովքեր, օրենսդրության պահանջներին համապատասխան, հաջորդ անգամ պետք է ծառայության ընդգրկվեն միայն 3 օր անց, այնինչ, հաստիքային միավորների բացակայության պայմաններում, նույն ծառայողները ծառայության են ընդգրկվում 2 կամ 1 օր անց:
Վերոնշյալի համատեքստում` անհրաժեշտություն է առաջացել Ծառայությանը տրամադրել լրացուցիչ 30 հաստիքային միավոր:

2. Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» թիվ 1015 և Հայաստանի Հանրապետության վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» թիվ 706-Ա որոշումներով սահմանվել է, որ Ծառայությունում հաստիքների առավելագույն թիվը կազմում է 2315 հաստիքային միավոր: Ուստի, 2 իրավական ակտերի միջև հետագա հակասությունը բացառելու նպատակով, անհրաժեշտ է փոփոխություններ իրականացնել 2 իրավական ակտերում էլ միառժամանակ:
Առաջարկվող կարգավորման բնույթը

Նախագծով առաջարկվում է. 

1. Ծառայությանը տրամադրել լրացուցիչ 30 հաստիքային միավոր, որոնք կհամալրվեն Ծառայության պահպանության ապահովման ստորաբաժանման կառուցվածում և ամբողջությամբ կընդգրկվեն քաղաքացիական առողջապահական բուժհաստատություններում իրականացվող ծառայությունում՝ բացառելով արգելված իրերի փոխանցման կամ փախուստի հնարավորությունները.
2. Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» թիվ 1015 և Հայաստանի Հանրապետության վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» թիվ 706-Ա որոշումների մեջ հետագա հակասությունները բացառելու նպատակով՝ անհրաժեշտ է փոփոխություններ իրականացնել 2 իրավական ակտերում էլ միառժամանակ:
Ակնկալվող արդյունքը
Նախագծի ընդունմամբ Ծառայությունը կհամալրվի լրացուցիչ 30 հաստիքային միավորով՝ որի արդյունքում քաղաքացիական առողջապահական բուժհաստատություններում ծառայությունը կիրականացվի պատշաճ մակարդակով՝ բացառելով արգելված իրերի փոխանցման կամ փախուստի հնարավորությունները, ինչպես նաև Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» թիվ 1015 և Հայաստանի Հանրապետության վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» թիվ 706-Ա որոշումների մեջ կկանխարգելվեն հետագա  հակասությունները:
Տ Ե Ղ Ե Կ Ա Ն Ք
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 19-Ի N 1015 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ 2018 ԹՎԱԿԱՆԻ ՀՈՒՆԻՍԻ 11-Ի ԹԻՎ 706-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաuտանի Հանրապետության կառավարության 2001 թվականի հոկտեմբերի 19-ի N 1015 որոշման մեջ փոփոխություն կատարելու մաuին» Հայաստանի Հանրապետության կառավարության և «Հայաuտանի Հանրապետության վարչապետի 2018 թվականի հունիսի 11-ի թիվ 706-Ա որոշման մեջ փոփոխություն կատարելու մաuին» Հայաստանի Հանրապետության վարչապետի որոշումների նախագծերի ընդունումը կհանգեցնի ՀՀ պետական բյուջեից 73,710.600 (յոթանասուներեք միլիոն յոթ հարյուրտաս հազար վեց հարյուր) հազար դրամ լրացուցիչ միջոցների հատկացման անհրաժեշտության: Ստորև ներկայացվում է պահանջվող միջոցների վերաբերյալ աղյուսակը.

